[bookmark: _GoBack]შემთხვევის მენეჯერი
სამუშაო აღწერილობა

1. პროექტის აღწერა
საქართველოში შეზღუდული შესაძლებლობის მქონე ბავშვის და ზრდასრული პირის სტატუსი განისაზღვრება ინდივიდის მხოლოდ ჯანმრთელობის მდგომარეობის მიხედვით. კერძოდ, არსებული კანონმდებლობის[footnoteRef:1] მიხედვით, სტატუსის დადგენა ხდება გარკვეული დიაგნოზების საფუძველზე.  აღნიშნულ პროცესში არ გაითვალისწინება, თუ რა გავლენას ახდენს  ბავშვის ან ზრდასრული პირის ჯანმრთელობის მდგომარეობა მათ ყოველდღიურ ცხოვრებაზე და ფუნქციონირებაზე. შეზღუდული შესაძლებლობის ხარისხის განსაზღვრაც ზრდასრულ პირებში მხოლოდ დიაგნოზიდან გამომდინარე ხდება - “მკვეთრად შეზღუდული”, “მნიშვნელოვნად შეზღუდული” და „ზომიერად შეზღუდული”. ბავშვების შემთხვევაში კი არსებობს მხოლოდ ერთი სახის სტატუსი “შეზღუდული შესაძლებლობების მქონე ბავშვი”.  არსებული სისტემის ფარგლებში არ ხდება ინდივიდუალური საჭიროებების და შესაძლებლობების შეფასება. შესაბამისად, არ განისაზღვრება თუ რა სახის მხარდაჭერა ესაჭიროება შშმ პირს - დამხმარე საშუალებები, ტექნოლოგიები, სოციალური მომსახურებები -  რაც აფერხებს სახელმწიფოს სოციალური პოლიტიკის და პროგრამების სწორად განსაზღვრაში.  იმისთვის რომ სტატუსის დადგენისას  გათვალისწინებული იქნას ბავშვის და ზრდასრული პირის ჯანმრთელობის მდგომარეობა და ფუნქციური შესაძლებლობები, მათი ინდივიდუალური უნარები და საჭიროებები, ამისთვის უნდა მოხდეს არსებულ სისტემაში შეზღუდული შესაძლებლობის სოციალური მოდელის[footnoteRef:2] პრინციპების და ფუნქციური შეფასების დამკვიდრება.  [1:  2003 წლის 13 იანვრის #1/ნ ბრძანება ,,შესაძლებლობის შეზღუდვის სტატუსის განსაზღვრის  წესის შესახებ ინსტრუქციის დამტკიცების თაობაზე“. 2003  წლის 21 მარტის #62/ნ ბრძანება ,,შეზღუდული შესაძლებლობის სტატუსის მქონე ბავშვი” დადგენის წესის შესახებ ინსტრუქციის დამტკიცების თაობაზე”]  [2:  სოციალური მოდელი შეზღუდულ შესაძლებლობას განიხილავს, როგორც გარემო და სოციალური ბარიერების შედეგს, რაც ხელს უშლის გარკვეული შეზღუდული შესაძლებლობის მქონე ადამიანებს სრული მონაწილეობა მიიღონ საზოგადოებრივ ცხოვრებაში] 

ამ მიზნით, საქართველოს ოკუპირებული ტერიტორიებიდან დევნილთა, შრომის, ჯანმრთელობის და სოციალური დაცვის სამინისტრო გაეროს ბავშვთა ფონდთან და საქართველოს სოციალურ მუშაკთა ასოციაციასთან ერთად ახორციელებს პროექტს. პროექტის მიზანია ბავშვების და ზრდასრული პირების შეზღუდული შესაძლებელობის სტატუსის დადგენის სოციალური მოდელის პილოტირება აჭარის რეგიონში. აჭარის რეგიონში არსებობს 6 სამედიცნო დაწესებულება, რომელიც უზურუნველყოფს შეზღუდული შესაძლებლობის სტატუსის დადგენას ბავშვებისა და ზრდასრული პირებისთვის. კერძოდ, პროექტი მიზნად ისახავს არსებულ სისტემაში ფუნქციური შეფასების და  შემთხვევის მართვის პილოტირებას ბათუმში, ქობულეთსა და შუახევში. შემთხვევის მართვამ უნდა უზრუნველყოს სტატუსის მაძიებელი პირის უფრო მეტი ჩართულობა შეფასების პროცესში, მათი საჭიროებების შესწავლა და  არსებულ რესურსებთან დაკავშირება. შემთხვევის მენჯერი ახდენს სამედიცინო პერსონალის და შეფასების სპეციალისტების  თანამშრომლობის კოორდინაციას მაძიებელი პირის უფლებების დაცვის მიზნით. 

2. შემთხვევის მენეჯერის სავალდებულო განათლება და  გამოცდილება
შემთხვევის მენეჯერს უნდა ჰქონდეს ბაკალავრის ან/და მაგისტრის ხარისხი (ან მათთან გათანაბრებული კვალიფიკაცია) ერთ-ერთ სფეროში: 
· სოციალური მუშაობა
· სოციოლოგია
· ფსიქოლოგია
· ოკუპაციურ თერაპია
· პედაგოგიკა
· მედიცინა

შემთხვევის მენეჯერს მოეთხოვება საოფისე კომპიუტერული პროგრამების სრული ცოდნა - word, excel. 
აუცილებელია საკუთარი კვალიფიკაციით მუშაობის მინიმუმ ორწლიანი გამოცდილება, სასურველია შეზღუდული შესაძლებლობის მქონე პირებთან მუშაობის ერთწლიანი გამოცდილება. 
3. სასურველი ცოდნა და უნარები:   

სასურველია შემთხვევის მენეჯერი ფლობდეს შემდეგ ცოდნას და უნარებს:

· გაეროს შეზღუდული შესაძლებლობის მქონე პირთა უფლებების კონვენცია;
· გაეროს ბავშვის უფლებათა კონვენცია;
· კომუნიკაციის და ინტერვიუს კარგი უნარი;
· ორგანიზებისდა დროის მენეჯმენტის უნარი;
· ინიციატიურობის უნარი;
· კრიტიკული აზროვნების და წერის უნარი;
· გუნდური მუშაობის უნარი;
· სტრესულ სიტუაციაში მუშაობის და პრობლემაზე სწრაფად რეაგირების უნარი. 

4. შემთხვევის მენეჯერის ფუნქციები
აღნიშნული პროექტის ფარგლებში შემთხვევის მენჯერი ასრულებს შემდეგ ფუნქციებს:
· შეზღუდული შესაძლებლობის სტატუსის მაძიებელი პირების ინფორმირება პილოტის მიზნების და ამოცანების შესახებ;
· სტატუსის მაძიებლის პილოტში მონაწილეობის სურვილის შემთხვევაში, მათგან ინფორმირებული თანხმობის მიღება და მათი შემთხვევის მართვა პილოტის ფარგლებში შემუშავებული პროცედურის საფუძველზე;
· სტატუსის მაძიებელი პირის რეფერირება ფუნქციური შეფასების სპეციალისტთან და ფუნქციური შეფასების დაგეგმვა და კოორდინირება; 
· შეზღუდული შესაძლებლობის მქონე პირებისთვის არსებული მომსახურებების და პროგრამების რუქის შექმნა და რეგულარული განახლება; 
· სტატუსის მაძიებელი პირის საჭიროებების შესწავლა პილოტის ფარგლებში და მათი დაკავშირება არსებულ რესურსებთან;
· პილოტში მონაწილე პირების საქმეების და დოკუმენტაციის ადმინისტრირება 
· პროექტის მიზნებიდან გამომდინარე აქტიური თანამშრომლობა შეზღუდული შესაძლებლობის სტატუსის დამდგენ დაწესებულებების სამედიცინო პერსონალთან და ფუნქციური შეფასების სპეციალისტებთან შემთხვევის კონფერენციების ორგანიზება და შესაბამისი დოკუმენტაციების წარმოება;
· შეხვედრები შეზღუდული შესაძლებლობის მქონე პირებთან სოციალური მოდელის და პილოტის შესახებ მათი ინფორმირების მიზნით;
· პროექტის სამუშაო ჯგუფთან რეგულარული კომუნიკაცია და სამუშაო შეხვედრებში აქტიური მონაწილოება. 

5. ანგარიშვალდებულება

შემთხვევის მენეჯერი ანგარიშვალდებულია საქართველოს სოციალურ მუშაკთა ასოციაციის წარმომადგენელთან, ამზადებს და  წარადგენს თავისი საქმიანობის ყოველთვიურ ანგარიშს და ითვალისწინებს მათ რეკომენდაციებს. 

6. სამუშაო განრიგი

შემთხვევის მენეჯერის  სამუშაო დრო და განრიგი განისაზღვრება საქართველოს სოციალურ მუშაკთა ასოციაციის მენეჯმენტთან შეთანხმებით.

